
શૌનકપ્રોક્તં વિષ્ણુસ્તોત્રમ્

વિષ્ણવે વિષ્ણવે નિત્યં વિષ્ણવે વિષ્ણવે નમઃ ।
જિષ્ણવે જિષ્ણવે સર્વં જિષ્ણવે જિષ્ણવે નમઃ॥ ૩॥
નમામિ વિષ્ણું બુદ્ધિસ્થમહઙ્કારગતં હરિં
ચિત્તસ્થમીશમવ્યક્તમનન્તમપરાજિતમ્ ।
વિષ્ણુમીડ્યમશેષેશમનાદિનિધનં વિભુમ્॥ ૪॥
વિષ્ણુશ્ચિત્તગતો યન્મે વિષ્ણુર્બુદ્ધિગતશ્ચ યત્ ।
યચ્ચાહઙ્કારગો વિષ્ણુર્યદ્વિષ્ણુર્મયિ સંસ્થિતઃ॥ ૫॥
કરોતિ કર્તૃભૂતોઽસૌ સ્થાવરસ્ય ચરસ્ય ચ ।
તત્પાપં નાશમાયાતુ તસ્મિન્નેવ વિચિન્તિતે॥ ૬॥
ધ્યાતો હરતિ યઃ પાપં સ્વપ્ને દૃષ્ટઃ શુભાવહઃ ।
તમુપેન્દ્રમહં વિષ્ણું નતોઽસ્મ્યાર્તિહરં   હરિમ્॥ ૭॥
જગત્યસ્મિન્નિરાધારે મજ્જમાને તમસ્યધઃ ।
હસ્તાવલમ્બદં વિષ્ણું પ્રણતોઽસ્મિ પરાત્પરમ્॥ ૮॥
સર્વેશ્વરેશ્વર વિભો પરમાત્મન્નધોક્ષજ ।
હૃષીકેશ હૃષીકેશ હૃષીકેશ નમોઽસ્તુ તે॥ ૯॥
નૃસિંહાનન્ત   ગોવિન્દ ભૂતભાવન કેશવ ।
દુરુક્તં દુષ્કૃતં ધ્યાતં પ્રશમાગ્ર્ય નમોઽસ્તુ તે॥ ૧૦॥
યન્મયા ચિન્તિતં દુષ્ટં સ્વચિત્ત્વવશવર્તિના   ।
નરકાવહમત્યુગ્રં તચ્છમં નય કેશવ॥ ૧૧॥
બ્રહ્મણ્યદેવ ગોવિન્દ પરમાર્થપરાયણ ।
જગન્નાથ જગદ્ધાતઃ પાપં પ્રશમયાચ્યુત॥ ૧૨॥
યચ્ચાપરાહ્ને પૂર્વાહ્ને મધ્યાહ્ને ચ તથા નિશિ ।

કાયેન મનસા વાચા કૃતં પાપમજાનતા॥ ૧૩॥
જાનતા વા હૃષીકેશ પુણ્ડરીકાક્ષ માધવ ।
નામત્રયોચ્ચારણતસ્તત્પ્રયાતુ મમ ક્ષયમ્॥ ૧૪॥
શારીરં મે હૃષીકેશ પુણ્ડરીકાક્ષ માનસમ્ ।
પાપં પ્રશમયાદ્ય ત્વં વાક્કૃતં મમ માધવ॥ ૧૫॥
યદ્વ્રજન્યત્સ્વપન્ભુઞ્જન્યદુત્તિષ્ઠન્યદાસ્થિતઃ ।
કૃતવાંશ્ચાપિ યચ્ચાહં કાયેન મનસા ગિરા॥ ૧૬॥
મહત્સ્વલ્પમતિસ્થૂલં કુયોનિનરકાવહમ્ ।
યાતુ પ્રશમનં સર્વં વાસુદેવસ્ય કીર્તનાત્॥ ૧૭॥
પરં બ્રહ્મ પરં ધામ પવિત્રં પરમં ચ યત્ ।
તસ્મિન્સઙ્કીર્તિતે   વિષ્ણોઃ પાદે પાપં પ્રણશ્યતુ॥ ૧૮॥
સૂરયો યત્પ્રવેક્ષ્યન્તિ હ્યપુનર્ભવકાઙ્ક્ષિણઃ ।
મમાખિલં દહ ત્વં હિ તદ્વિષ્ણોઃ પરમં પદમ્॥ ૧૯॥
યત્પ્રાપ્ય ન નિન્વર્તન્તે ગન્ધસ્પર્શાદિવર્જિતમ્   ।
પાપં પ્રણાશયત્વદ્ય તદ્વિષ્ણોઃ પરમં પદમ્॥ ૨૦॥
સદસદ્યત્તથા વ્યક્તાવ્યક્તરૂપમજાજરમ્?
પ્રણમામિ જગદ્ધામ તદ્વિષ્ણોઃ પરમં પદમ્॥ ૨૧॥
શારીરે માનસે ચૈવ પાપે વાગ્જે ચ પાર્થિવ 
કૃતે સમ્યઙ્નરો  ભક્ત્યા પઠેચ્છ્રદ્ધાસમન્વિતઃ  ।
મુચ્યતે સર્વપાપેભ્યઃ કૃષ્ણનામપ્રકીર્તનાત્॥ ૨૨॥
ઉચ્ચાર્યમાને ચૈતસ્મિન્દેવદેવસ્ય સંસ્તવે ।
વિલયં પાપમાયાતિ ભાણ્ડમામમિવામ્ભસિ॥ ૨૩॥
તસ્માત્સઞ્ચિન્તિતે પાપે સમનન્તરમેવ તે ।
જપ્તવ્યમેતત્પાપસ્ય પ્રશમાય મહીપતે॥ ૨૪॥
ઇતિ વિષ્ણુધર્મેષુ ત્રિનવતિતમોઽધ્યાયાન્તર્ગતં શૌનકપ્રોક્તં

વિષ્ણુસ્તોત્રં સમ્પૂર્ણમ્ ।

